TAJUK KHUTBAH JUMAAT

Siri: 23 /2024

KELEBIHAN ZULHIJJAH

7 Jun 2024

Bersamaan

29 Zulkaedah 1445

DIKELUARKAN OLEH:

JABATAN HAL EHWAL AGAMA
TERENGGANU

PERINGATAN:

Adalah diingatkan bahawa sebarang penambahan dan
pemindaan terhadap isi kandungan teks khutbah yang
telah disediakan oleh Jabatan Hal Ehwal Agama
Terengganu adalah DILARANG.

Khatib yang bertugas hendaklah menyemak kembali
RUKUN, AYAT AL-QURAN dan helaian muka surat yang
diterima. Pastikan teks dibaca terlebih dahulu sebelum
menyampaikan khutbah.




KHUTBAH PERTAMA

Muslimin yang diberkati Allah SWT sekalian ,

Di awal khutbah yang bertajuk ‘KELEBIHAN ZULHIJJAH’, khatib mengajak
semua jamaah agar terus meningkatkan keimanan dan ketagwaan kepada
Allah SWT dengan bersungguh-sungguh. Laksanakanlah dengan penuh
tulus ikhlas titah perintah suruhan Allah SWT serta tahanlah diri dan
kehendak kita daripada melakukan perkara-perkara yang ditegahNya.
Mudah-mudahan kita semua dirahmati oleh Allah SWT di dunia ini dan

dijadikan ahli JannahNya di akhirat kelak. Aamiiin.

Sidang Jumaat yang dihormati sekalian,

Zulhijjah merupakan bulan kedua belas dalam tagwim Hijrah umat Islam. la
merupakan bulan penunaian ibadat haji di Tanah Suci Kota Makkah.
Kelebihan bulan Zulhijjah itu telah dinyatakan dalam beberapa ayat Al-Quran

dan hadith Nabi SAW yang menjadikannya sebagai waktu dan masa

terpenting untuk kita memperbanyakkan amal soleh kepada Allah SWT,

khususnya pada sepuluh hari pertama bulan tersebut.
Sabda Rasulullah SAW yang bermaksud:

“Tidak ada hari-hari (yang lebih utama) di mana amal-amal soleh yang
dilakukan pada hari-hari tersebut lebih dicintai Allah berbanding hari-hari ini
[iaitu 10 hari pertama di bulan Zulhijjah].” Para sahabat bertanya:“Wahai
Rasulullah, apakah jihad di jalan Allah juga sedemikian?”Jawab Rasulullah:
“Ya, demikian juga jihad di jalan Allah, kecuali orang tersebut berjihad
dengan nyawa dan hartanya, lalu dia tidak kembali dengan membawa

sesuatu apa pun (iaitu dia mati syahid dalam medan jihad itu)”.

(Hadis Riwayat Abu Daud)

Hadirin Sidang Jumaat sekalian,

Maksud 10 hari pertama bulan Zulhijjah ialah awal bulan Zulhijah

sehinggalah hari-hari tasyriq yang kesemuanya berjumlah 13 hari.

Kelebihan atau fadilat melakukan amal soleh pada sepanjang hari-hari di
bulan Zulhijjah tersebut merangkumi kesemua amalan yang dilaksanakan

oleh seseorang Islam sama ada ibadat itu umum atau pun secara khusus.

Di antara amalan soleh yang dianjurkan supaya kita semua mengisi awal

bulan Zulhijjah itu adalah :

Pertama: Bagi yang mampu (istita’ah) untuk mengerjakan haji fardu,
bersegeralah melaksanakannya semasa sihat dan kuat. Ini kerana amalan
haji dan umrah mempunyai fadilat yang besar sebagaimana sabda Nabi
Muhammad SAW :

Maksudnya: Umrah ke umrah berikutnya adalah penghapus dosa yang

\n-—

dilakukan di antara keduanya, dan haji yang mabrur tidaklah ada balasan

baginya kecuali Syurga.

(Hadis Riwayat Al-Bukhari dan Muslim)

Kedua: Berpuasa sunat bermula satu sehingga hari kesembilan Zulhijah

yang dikenali dengan hari Arafah.
Sabda Rasulullah SAW yang bermaksud:

“Puasa di hari ‘Arafah, aku berharap dengannya Allah akan menghapuskan

dosa setahun yang lalu dan setahun yang akan datang...”
(Riwayat Muslim)

Puasa di hari Arafah adalah bagi mereka yang tidak melaksanakan haiji,
manakala mereka yang sedang berhaji atau sedang berwuquf di Arafah,

maka puasa sunat Arafah ini tidak digalakkan kepada mereka.

Saudara ahli Jumaat yang berbahagia sekalian,

Kelebihan yang Ketiga: Dianjurkan kepada kita supaya memperbanyakkan
zikir-zikir yang datang daripada Nabi SAW seperti (4 Y YY), (LsS) Ay,
(b 2eall), (&) (lsa) dan selainnya.



Adapun hukum berkaitan takbir raya, para ulama membahagikannya kepada

dua situasi iaitu:

a) Takbir Mutlag (bebas): la dilakukan bermula pada malam 10
Zulhijjah sehingga imam takbir solat sunat hari raya. la disunatkan

pada setiap waktu, keadaan dan tempat.

b) Takbir Mugayyad (terikat): Yang dilakukan setelah menunaikan
setiap solat. la bermula selepas solat Subuh pada 9 Zulhijah

sehinggalah selepas solat Asar pada hari Tasyriq ketiga.

Kelebihan Keempat: Pelaksanaan ibadat korban (sembelihan haiwan

ternakan) pada hari-hari 10 hingga 13 Zulhijjah.

Firman Allah SWT dalam Surah Al-Kautsar, ayat 2
> 724, /.d/ v 77

Maksudnya: "Oleh itu, kerjakanlah sembahyang kerana Tuhanmu semata-

mata dan sembelihlah korban (sebagai bersyukur)".

Rasullah SAW turut bersabda :

c:.s &.9" 231 \fgi JS
Ertinya: “Seluruh hari tasyrig adalah hari menyembelih (untuk berkorban)”.

(Hadis Riwayat Imam Ahmad)



Muslimin sekalian,

Bagi mengakhiri khutbah, marilah kita sama-sama mengambil kesempatan
untuk memperbanyakkan amal soleh pada bulan Zulhijjah. Mudah-mudahan
kita semua tergolong dalam kalangan hamba Allah yang banyak
melaksanakan amal soleh dan memperolehi ganjaran pahala daripadaNya

serta mendapat kelebihannya.

Maksudnya: (Musim) Haji adalah beberapa bulan yang termaklum. Maka
sesiapa yang berniat mengerjakan ibadat Haji itu, maka tidak boleh
mencampuri isteri, dan tidak boleh membuat maksiat, dan tidak boleh

bertengkar, dalam masa mengerjakan ibadat Haji.

(Surah Al-Bagarah, ayat 197)

Sidang Jumaat yang dikasihi.

Wahai hamba-hamba Allah, berbaktilah kepada Allah SWT dan jagalah
setiap gerak geri dan tutur kata. Setiap tindakan yang dilakukan dan setiap
perkataan yang diucapkan pasti akan dicatat oleh malaikat. Sesungguhnya
setiap manusia akan diserahkan buku amalan masing-masing pada hari
Akhirat nanti, dan ketika itu setiap yang tercatat dalam buku amalan tidak
dapat diubah dan tak dapat dipinda lagi. Mudah-mudahan dengan
peringatan ini, kita akan menjadi hamba Allah yang mendapat rahmat serta
keampunan-Nya dan dimasukkan ke dalam syurga bersama kekasih kita
Nabi Muhammad SAW.

Begitu juga, marilah kita memperbanyakkan ucapan selawat dan salam
kepada Rasulullah SAW sebagaimana firman Allah dalam surah al-Ahzab
ayat 56:

Ya Allah,
Kami memohon hidayah dan petunjuk ke jalan kebenaran. Tetapkanlah iman

kami di dalam agama-Mu. Basahilah lidah kami dengan bacaan al-Quran dan
zikir kepada-Mu. Jadikanlah akhlak junjungan besar Nabi Muhammad SAW
sebagai ikutan kami. Pereratkanlah hubungan sesama kami, saling

bekerjasama dan bantu membantu dalam kebajikan dan tagwa.

Ya Allah

Jadikanlah negeri ini negeri yang aman, maju lagi diberkati. Bukakanlah
pintu-pintu rezeki dari segala penjuru. Kurniakanlah kepada kami nikmat
kesejahteraan yang berterusan. Jauhkanlah negeri kami ini daripada segala

malapetaka, musibah dan apa jua kemurkaan-Mu.

Ya Allah,

Anugerahkan pertolongan dan bantuanMu untuk saudara kami di Palestin.
Berikanlah ketabahan dan kekuatan kepada mereka dalam menghadapi
kekejaman rejim zionis. Peliharakanlah bumi Baitul Maqdis dan seluruh

saudara kami di sana.

